
ПОЭТ ПСИХОЛОГИНЕ 
ТӖПЧЕНӖ М А Й 

КОНСТАНТИН Ивановен вилӗмсӗр "Нарс
пи" поэминчи вӑхӑт тата Раҫҫейри пӑтра-
шуллӑ пулӑмсемпе пуян вӑхӑт - пӗр. Раҫҫей-
пе Япони хушшинчи пирӗншӗн ӑнӑҫсӑр та 
ҫӗнтерӳсӗр вӑрҫӑ, тӗрлӗ пӑлхавсем, Столы-
пинӑн пурнӑҫа кӗреймен реформисем, пат-
шасӑр Раҫҫейшӗн хыпса ҫунакан тӗрлӗ 
партисене чӑмӑртаннӑ марксистсем... Аслӑ 
шкулсене вӗренекен яш-кӗрӗм хушшинче 
ирӗклӗх идейисем вӑй илсе пынӑ. Кунашкал 
сӗрӗм Чӗмпӗрте Иван Яковлев йӗркеленӗ 
чӑваш шкулне те явӑнса ҫитнӗ... 

...Драма вӑхӑчӗсем. Акӑ социаллӑ тан мар-
лӑха пула сӳнсе ларнӑ юратӑвӑн сӑлтавне 
Константин Иванов та хӑюллӑн хускатать. 
Вӑл "Нарспи" поэмӑна ҫырса хӑварать. Чу-
хӑн Сетнерпе пуян ҫын хӗрӗ Нарспи пӗр-
пӗринпе пӗрлешеймеҫҫӗ. Ҫакна та манмал-
ла мар. Чӑвашсем XX ӗмӗр пуҫламӑшӗнче 
хуҫалӑх тытма пултаракан арҫынна сума 
сунӑ. Шӑп ҫакнашкал ҫын пулнӑ та Нарспи 
упӑшки Тӑхтаман. Ҫакна "патриархат" тесе 
хакласан та йӑнӑш пулмӗ. Нарспи вара ват-
тисен ҫирӗп йӑлине пӑсать. Вӑл хӑйӗн ирӗк-
не шырать. Юрату ирӗкне ӗнтӗ. /Хальхи са-
манара кунашкал юрату ирӗкё ҫав тери уссе 
кайнине питӗ лайӑх куратпӑр/. Нарспи па-
лӑртнӑ картран тухать те кил-йыш йӑли-
йӗркине тӗп туса хурать. Хӑйӗн Тӑхтаманне 
- суха пуҫ ҫыннине - наркӑмӑшлӑ яшка ҫитер-
се вӗлерет. Ҫапла хӑрушӑ ӗҫ тунӑ Нарспин 
малашлӑхӗ сунет. Ҫемье тата кил-йыш кано-
нӗсене ҫирӗп тытса пыракан патриархат 
хӑйӗн сумлӑхне, хисепне ҫухатать. Вулама 
пӗлекен чӑвашсем тӑрӑшнипе "Нарспи" по-
эмӑри геройсен инкек-синкеклӗ шӑписем 
тӗттӗм халӑха хускатса яраҫҫӗ. "Нарспи" 
халӑх хушшине ҫакнашкал хӑвӑртлӑхпа са-
ланасса автор пачах кӗтмен теме пулать. 
Чӑваш шухӑш-кӑмӑлӗн мухтанчӑк тӗнчине, 
ҫирӗп кӗрсе юлнӑ йӑли-йӗркине Нарспи сӑ-
нарӗ урлӑ пӗтерни, кунти йӗркесем чун-чӗре-
не хускатни тата йӑла кодексне юрӑхсӑра 
кӑларни, паллах, Константин Ивановшӑн, вун 

ҫиччӗри ҫамрӑкшӑн, "пылак чап" пулман. По
эма ҫавнашкал пӗлтерӗшпе халӑх хушшинче 
саланни, хӑйне хӑй шута хуман чӑваш ӑс-
хакӑлне ҫивӗчлетни тата йӑхсем палӑртман 
ҫӗнӗ йӑла-йӗрке ыйтӑвӗсене хускатни Кон
стантин Иванова пӑлхантарать. "Паянтан эпӗ 
писатель мар", - тесе пат! татса хурать вал 
пӗр калаҫура. Чаплӑ поэтӑн хӑйӗн саманин-
чи шухӑш-кӑмӑлӗн трагеди фонне кӑтартас 
тесен, ман шутпа, XIX ёмёрте Франци лите-
ратуринче тарӑн йӗр хӑварнӑ Шарль Бодле-
рӑн пёр сонетне ҫеҫ илсе кӑтартмалла. Ча
нах та, ҫак 14 йёркере Константин Ивановен 
пӗтӗм шухӑш-кӑмӑлӗ, унӑн саманин сӑн-сӑ-
пачӗ йӗрленсе тухмасть-и вара? Ҫапла 
пӗтӗмлетсе ҫырать хӑйӗн сонетне Шарль 

Ман ҫамрӑклӑх тискер ҫанталӑк шавӗнче 
ҫухалчӗ cap хӗвел ҫутисӗр... асапланчӗ. 
Час-час пӑр ҫапнӑран ман пурнӑҫ пахчинче 
усес ыр ҫимӗҫсем ытла та сахалланчӗҫ. 

Аслатипе пӗрмай кӗмсӗртетсен уй-хир 
талккӑшӗпех усет шыв тулнӑ путлӑх шучӗ. 
Ас-хакӑл кӗркунни ытла та ҫитрӗ ир: 
тем чухлӗ тупӑкпа чуна хӗссе вӑл хучӗ. 

Ҫак йӗркесен пӗлтерӗшӗ Константин Ива
нов шӑпипе ҫав тери ҫывӑх. "Ас-хакӑл кӗркун-
ни" ҫамрӑк Константиншӑн ҫав тери "ир ҫитни-
не" те лайӑх пӗлетпӗр. Сонетӑн юлашки виҫӗ 
йӗрки ҫапла янӑрать: 

Эй, шелсӗр Араскал! Кун хыҫҫӑн кун иртет, 
кун-ҫул хурахӗ ҫеҫ хаваслӑн шӑл йӗрет, 
усаллӑн чашкӑрать хура кунсен ҫӗленӗ. 

Самана пӗр пеклӗхӗсем тӗл пулаҫҫӗ. Ҫын-
нисем ҫеҫ улшӑнаҫҫӗ. Анчах ролӗсем пӗреш-
кел. "Слакпуҫ ҫӑл куҫӗ" драмӑри ӗҫсем Кон
стантин Иванов шӑпипе ҫыхӑннӑ. Ана ҫырса 
пӗтернӗ, поэт психологине шыранӑ май тӗрлӗ 
шухӑш явӑнать. Драматург фантазийӗ тӗрӗс-и, 
ӗненӳллӗ-и, - анчах "Юнавлӑ вӑхӑт читлӗхӗн-
че" ятлӑ сыпӑк мӗне те пулин ӗнентерессе 
шанатӑп. 

Н и к о л а й Т Е В Е Т К Е Л 


